
PRESKRIPZIO TEKNIKOEN AGIRIA:

URAREN HIRI-ZIKLOAREN EFIZIENTZIA HOBETZEKO
PROIEKTUETARAKO DIRULAGUNTZEN LEHEN DEIALDIARI
LOTUTAKO FINANTZAKETAREN ESPARRUKO AHOLKULARITZA
ETA LAGUNTZA TEKNIKOKO ZERBITZUAK (PERTE-URAREN ZIKLOA
DIGITALIZAZIOA)

1. Sarrera eta aurrekariak

Uraren zikloa digitalizatzeko Ekonomia Suspertu eta Eraldatzeko Proiektu Estrategikoak
(gaztelaniaz PERTE), 2022ko martxoaren 22ko Ministro Kontseiluaren Erabakiaren bidez
onartuak, Suspertze, Eraldatze eta Erresilientzia Planaren esparruan, uraren zikloa
modernizatzea du helburu, uraren hiri-zikloaren efizientzia hobetzeko, ura banatzeko
sistemetan ur-galerak murriztuta eta hondakin-urak tratatzeko azpiegiturak hobetuta.
Uraren kudeaketa efizientea eta jasangarria izatea lortu nahi da, Uraren Esparru
Zuzentarauaren (2000/60/EE) eta hiriko hondakin-uren tratamenduari buruzko 91/271/EEE
Zuzentarauaren agindua betetzeko; hori guztia Uren Legearen testu bategina onartzen
duen uztailaren 20ko 1/2001 Legegintzako Errege Dekretuaren arabera.

Irailaren 23ko TED/934/2022 Aginduaren bidez (2022ko irailaren 30eko BOEnN argitaratu
zen), uraren hiri-zikloaren efizientzia hobetzeko proiektuak egiteko norgehiagokarako
laguntzak emateko oinarri erregulatzaileak onartu ziren, baita uraren hiri-zikloaren
efizientzia hobetzeko proiektuen (uraren zikloa digitalizatzeko PERTE) norgehiagokarako
lehen dirulaguntzen deialdia (2022) ere, Suspertze, Eraldatze eta Erresilientzia Planaren
esparruan. Oinarri horiek aldatu egin zituen uztailaren 21eko TED/919/2023 Aginduak
(2023ko abuztuaren 2ko BOE).

Aguas del Anarbe-Afarbeko Urak SAkK (aurrerantzean, AUSA), Hernani, Errenteria,
Lasarte-Oria, Oiartzun, Lezo, Astigarraga, Usurbil, Pasaia eta Urnietako udalekin elkartuta,
dirulaguntzen lehen deialdi horretara aurkeztu zuen “Donostialdeko Uraren Zikloaren
Digitalizazioa” izeneko proiektua. Horren ondoren, 2023ko irailaren 27an, TED/934/2022
Aginduaren 32. artikuluan ezarritako irizpideekin bat etorriz, Ingurumeneko estatu-
idazkariak aurreikusitako laguntzak behin-behinean ematea eta AUSAK eta aipatutako
udalek osatutako taldeari eskatutako dirulaguntzaren zati bat ematea ebatzi zuen.

2023ko azaroaren 15ean, Ingurumeneko estatu-idazkariak behin betiko ebazpena eman
du, eta, horren bidez, 5.030.340,62 €-ko laguntza ematen dio AUSAK eta aipatutako udalek
osatutako taldeari. Agiri honen eranskin gisa, egin beharreko inbertsio osoa, emandako
dirulaguntza eta deialdian parte hartzen duen erakunde bakoitzaren ekintza kopurua
jasotzen dituen taula atxiki da.

Horrek berekin ekarriko du Proiektuan sartutako jarduketa ugari egikaritzea (horiek
egikaritzeko gehieneko epea 2025eko abenduaren 31 da). Horrek, proiektua
egikaritzearekin lotutako zailtasun eta konplexutasun teknikoarekin eta kudeaketakoarekin
batera, gomendagarri egiten du laguntza teknikoko zerbitzu bat izatea, AUSAKk eta lehen

aipatutako udalek osatutako taldeak proiektua ahalik eta berme handienekin egikaritu ahal
izan dezan.

Hala eskatzen duten interesdun guztiei jaso den laguntzari buruzko informazioa (laguntza
osoaren banakapena, etab.) helaraziko zaie.

2. Kontratuaren xedea eta zerbitzuaren ezaugarriak

Kontratuaren xedea da aholkularitza eta laguntza teknikoko zerbitzua ematea honako
hauek osatzen duten taldeari: AUSAk (Afarbeko Uren Mankomunitateko sozietate
publikoak, xede hau duenak: sare primarioetan, Donostia, Errenteria, Hernani, Lasarte-
Oria, Pasaia, Oiartzun, Lezo, Urnieta, Usurbil eta Astigarragako udalerriak urez
hornitzeko eta bertan hondakin-urak eta euri-urak saneatzeko zerbitzuak ematea) eta
Mankomunitateko kide diren Errenteria, Hernani, Lasarte-Oria, Pasaia, Oiartzun, Lezo,
Urnieta, Usurbil eta Astigarragako udalek. Zerbitzu hori emango da “Donostialdeko
Uraren Zikloaren Digitalizazioa” izeneko proiektua (aurrerantzean, Proiektua) kudeatu
eta egikaritzeko prozesuan, ezarritako epeen barruan, berma dadin bete egingo direla
uraren hiri-zikloaren efizientzia hobetzeko proiektuetarako dirulaguntzen lehen deialdiko
dirulaguntzaren eskakizunak (uraren zikloa digitalizatzeko PERTE) eta Europar
Batasunak —NGEU— finantzatutako SEEParen esparruko kudeaketatik eratorritako
araudi guztia.

Laguntza, batez ere, proiektuaren esparruan aholkularitza ematea da, etenik gabe,
AUSAri eta AUSArekin batera laguntzen hartzaile den elkartea osatzen duten udal horiei,
idazkaritza teknikoko zereginekin, honako behar hauei erantzuteko helburuarekin:

- Aholkularitza ematea proiektua egikaritzearen ondoriozko espedienteen
kudeaketa bikainean, bai erakundearen barrukoei dagokienez, bai kontratazio-
prozesuetatik eratorritakoei dagokienez (administrazio-preskripzioen agiriak eta
zerbitzuen, horniduren edo obren preskripzio teknikoen agiriak berrikusten
laguntzea), eta azken emaitzan.

- Aholkularitza ematea aurrekontu-kudeaketan, kudeaketa hori egokituta
programaren dirulaguntzaren eskakizunetara eta Europar Batasunak —NGEU—
finantzatutako SEEParen esparruko ekimenen kudeaketatik eratorritako araudi
osora, aipatutako proiektuaren barruan, espedientearen justifikazio ekonomiko
egokia egiteko.

- Estatu-mailan proiektuaren jarraipena egiteko eta hura egikaritzeko plataformak
(Coffee) kudeatzea, eta hiru hilean behin, sei hilean behin eta urtean behin
txostenak idaztea.

Idazkaritza Teknikoa zeregin tekniko iraunkor batzuk kudeatzeaz arduratuko da:
1. Proiektuko ekintzen egikaritzea eta garapena planifikatzea, koordinatzea eta

jarraipena egitea, ezarritako epean eta uraren zikloa digitalizatzeko PERTEaren
deialdiko eskakizunen arabera gauzatzeko.

2. Jarduketak gauzatzeko behar diren kontratazioen egutegien jarraipena eta
kontrola egitea, uraren zikloa digitalizatzeko PERTEaren deialdirako epeak eta
eskakizunak betetzen direla bermatuta.

3. Proiektua egikaritzen den bitartean administrazio- eta finantza-kudeaketako
lanen jarraipena eta kontrola egiten laguntzea.

4. Trantsizio Ekologikorako Ministerioak (Uraren Zuzendaritza Nagusitik,
Ministeriotik edo Europar Batasunetik) eskatutako proiektua behar bezala
egikaritu eta kudeatzearen egiaztagiri guztiak idazten laguntzea, hainbat
estandar eta printzipio betetzen direla ziurtatzeko, hala nola adierazleak,
DNSHa, etiketa berde eta digitala, ingurumen-kontrolerako neurriak eta
iruzurraren aurkako borroka, besteak beste.

5. Estatu-mailako proiektuaren jarraipena egiteko eta egikaritzeko plataformak
(Coffee) kudeatzea, baita proiektuaren jarraipena egiteko programa informatikoa
ere, beharrezkoa bada, AUSArekin eta udalekin koordinatuta.

6. AUSAren eta udalen jarraipen- eta egikaritze-batzordearen bileretara joatea.

7. Laguntza teknikoko zerbitzuaren solaskidea izatea AUSArekin eta udalekin.

Adjudikaziodunak etengabeko koordinazio- eta informazio-mekanismoak ezarri beharko
ditu AUSArekin eta udalekin, zerbitzua etenik gabe emango dela bermatu beharko du
eta beharrezko elementu teknikoak izan beharko ditu, baita eskatutako ezagutzak eta
titulazioak izango dituzten langileak ere. Halaber, joan-etorriak estali eta beharrezko
dokumentazioa bete beharko du.

Adjudikaziodunak hiru hilean behin kudeaketa-txosten bat entregatu beharko die AUSAri
eta udalei, eta txosten horretan jasoko dira aldi horretan proiektuarekin lotuta egindako
zerbitzuak.

ERANSKINA

EGIN BEHARREKO INBERTSIOAREN, EMANDAKO DIRULAGUNTZAREN ETA
EKINTZA KOPURUAREN GUZTIZKO TAULA

_Egin b_eharre_:ko
cracnden | mgidateieen | STTOSOlTY | St
behin betiko

aurrekontu osoa)
AUSA 5.145.848,04 € 2.933.004,38 € 51
Astigarraga 213.187,25 € 110.857,37 € 6
Errenteria 1.118.175,22 € 637.218,12 € 8
Hernani 410.513,50 € 224.507,02 € 7
Lezo 353.690,14 € 187.598,87 € 8
Lasarte-Oria 578.630,89 € 310.088,06 € 8
Oiartzun 84.605,17 € 48.634,69 € 6
Pasaia 293.914,22 € 160.195,39 € 8
Urnieta 354.151,89 € 189.678,98 € 8
Usurbil 428.918,73 € 228.557,74 € 6
GUZTIRA 8.981.635,05 € 5.030.340,62 € 116

